
१७०
सम्पूर्ण गांधी वाङ्मय



शोभा देता है। स्कूलमें तकली ही शोभा देती है। वह एक तरहका उपयोगी लट्टू है। बालकोंकी संख्याके लिए भी मैं आपको बधाई देता हूँ।

यदि मिलमालिक ऐसे स्कूलोंको प्रोत्साहन नहीं देते तो यह उनका दुर्भाग्य है। ऐसे स्कूलोंको बढ़ाने में ही उनकी शोभा है; यह उनका कर्तव्य है। इस कामके लिए तिलक स्वराज कोषमें से १२९० रुपये की जो रकम मिलती रही है वह भी बन्द हो गई है, यह जानकर मुझे गहरा दुःख हुआ है। यह रकम तो जारी की ही जानी चाहिए; अन्य प्रकारसे मदद देकर भी अनसूयाबहनको निश्चिन्त कर देना चाहिए। यदि कोई धनिक ऐसे नौकरका उपयोग न करे जो बिना वेतन नौकरी करनेको तैयार हो तो मैं उसे क्या कहूँ? मैं चाहता हूँ कि जिस तरह श्री ग॰ ग॰ ने मेरे वचनोंको सुना उसी तरह आप लोग भी सुनें, मेरी आपसे यही प्रार्थना है। आप मिल-मालिकोंसे प्रार्थना करना कि वे आपको पढ़ने के लिए पैसा दें।

अरब जहाजमें बैठे-बैठे दाँत घिसता रहता है, इसीलिए सोमाली अरब तन्दुरुस्त है, रूपवान है। क्या काली चमड़ीवाले सुन्दर नहीं हो सकते? 

परमेश्वर बहुत बड़ा घड़ीसाज है। बिगड़ी हुई घड़ीको बही चलाता है। डेढ़ लड़कोंको मैने गोद ले लिया है इसलिए उन्हें तो और भी अधिक साफ रहना चाहिए। पाक जुबान, पाक दिल, पाक बदन।


	[गुजरातीसे]
	महादेवभाईजी डायरी, खण्ड ८


 


८९. भाषण : अहमदाबादके मजदूर संघकी सभामें[१]





[६ सितम्बर, १९२५][२]




गांधीजीने अपने भाषणमें मजदूरोंके कर्तव्यपर विशेष बल दिया और कहा कि मैं जानता हूँ कि आपको बहुत-सी शिकायतें हैं। पानी नहीं मिलता, खाना खानेके लिए उपयुक्त स्थान नहीं है, आपकी टट्टियोंकी पूरी सफाई नहीं होती, मुकादम लोग आपको मारते हैं और आपके साथ दुर्व्यवहार करते हैं। सूत-कताईवाले विभागमें बार-बार तारोंके टूटनेसे काम कम होता है और परिणामस्वरूप आपको कम मजदूरी मिलती है। परन्तु मुझे विश्वास है कि इनमें से कुछ बातें स्वयं आपपर निर्भर है—इस बातपर निर्भर है कि आप अपने भीतर उचित स्वाभिमान पैदा करें। मुझे यह जानकर बहुत खुशी हुई है कि संघने आपमें से कुछ लोगोंके कर्ज चुका दिये हैं और भारी

	↑ यह मजदूर-संघकी वार्षिक आम सभा थी और इसकी अध्यक्षता गांधीजीने की थी। इस भाषण का पूरा पाठ उपलब्ध नहीं है। लेकिन यंग इंडिया और बाॅम्बे क्रॉनिकलमें इसके अलग-अलग हिस्सों की रिपोर्ट छपी मालूम पड़ती है।

	↑ बाॅम्बे क्रॉनिकलसे।

		 इस पृष्ठ का पिछला बदलाव १४ मार्च २०२२ को ०४:३९ बजे हुआ था।

अधिक जानकारी के लिए उपयोग की शर्तें देखें।

